
  23. juli 2018  

 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut: 

 

1. Naalakkersuisut, pisortanit ikiorsiissutit pillugit aaqqissuusseqqinnermik, 

saqqummiussinissaminnik pilersaarutigineqarpat? 

2. Saqqummiussisoqassappat, qanoq innuttaasunut atuisunut kinguneqarnissaat 

pisortanit ikiorsiissutit pillugit aaqqissuusseqqinnerit naatsorsuutigineqarpat? 

 

 (Inatsisartuni ilaasortaq, Laura Táunâjik, Siumut)  

  

Tunngavilersuut:  

Ilisimavarput nunatsinni sumiiffiit ilaanni suliffissaaleqiffiusuni ilaatigut sulisussaaruttartoq. Tamanna 

ilaatigut pisortat ikiorsiissutaannik inuuniuteqarnermut tunngaveqartartoq ilisimavarput. 

Aammattaaq malunnarpoq kommuneni assigiinngittumik ilaatigut periuuseqartoqartartoq. 

Sulisinnaassuseq aallaavigalugu pisortanit ikiorsiissuteqartarneq inummut naleqassutsimut 

tulluartuunngilaq, kisianni ajoraluartumik inuit atuisut ilaanniit nalinginnaalersimalluni. Tamanna 

siunissami aggersumi nunami namminiilivikkiartortumi naleqquttuunngilaq. Taamaattumik piffissaq 

tulluarnerpaalersimavoq sulisinnaassuseq aallaavigalugu naleqqussaanissaq. Siunissaq 

ungasinnerusoq isigalugu isumatusaarneruvoq sulisinnaassuseq allanit tamanit 

nuannaartorineqalersinnaaqqullugu. 

 

Kissaatigaara apeqquteqaatiga ullut suliffiusut 10 ingerlanerani akineqassasoq. 

 

 


